
28.08.2025 
 
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 
 
Naalakkersuisunut apeqqut:  
 

1. Oqaluttuarisaanermut qulaajaaneq naammassineqareerpat arnat pinngitsaalisamik 
spiralilersorneqarsimasut aningaasanik taarsiivigitinnissaat pillugu Naalakkersuisut 
eqqartueqatigeqqaassallugit Naalagaaffik Danmarki nalunaarpoq, tamatumunnga 
Naalakkersuisut isumaqataappat?  
 
A. Naalakkersuisut isumaqataagunik, pineqartunut aningaasanik taarsiinissaq 
qanoq ittoq siunnerfigaat? 
 
B. Taamaanngippat, Danmarki nammineerluni iliuutsiminik akisussaaffimmik 
tigusissasoq Naalakkersuisut piumasaqaatigissavaat?  
 

2. Naalakkersuisut isumaqarpat danskit arnanut pinngitsaaliilluni 
spiralilersornqarsimasunut aningaasanik taarsiininissaq pillugu aalajangiinermut 
akisussaaqataallutik? 
 
A. Akissut aappiuppat itisilerneqquneqarpoq. 

 

B. Akissut naamiuppat, Naalakkersuisut erseqqissarniarpaat nunasiaateqarnermi 

pisimasut tamakkiisumik Danmarkip akisussaaffigigai? 

 
(Inatsisartunut ilaasortaq Nivi Rosing, Inuit Ataqatigiit) 
 
Tunngavilersuut: 
 
Pinngitsaaliilluni Spiralilersiuineq Kalaallit Nunaata Nunasiaataanerata nalaani pisoq  
amerlanerpaartaalu peqqinnissaqarfiup Danmarkip akisussaaffigigallarmagu pisimapput, 
taamaammat isumaqarpunga soorunami Danmarkip akisussaaffik tigullugu pineqartunut 
aningaasanik taarsiiviginninnissaq  isumagissagaa. isumaqarpungattaaq Danmarkip 
Nunasiaataanermut eqqunngitsumik periuseqarluni naggueqatigiit Inunnut iliuuserisimasatik 
akisussaaffigissagaat. Taamaammat Ministeriunerup Mette Frederiksenip utoqqatserluni 
tusagassiutinut nalunaarutani oqaatigisaasa ilaai paasiuminaatsippakka, oqarmat  
pineqartunut aningaasatigut taarsiiviginnissaq Naalakkersuisullu eqqartoqqaassagaat. Taama 
nalunaarnera akisussaaffimmik milorujussineruvoq, kinami akisussaanersoq ima 
nalunngitsingaarput eqqartortariaqarani.  

Kissaatigaara apeqqutit ullut qulit qaangiutsinnagit akineqarnissaat kissaatingaara. 
 

 

 

 


